
ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ 
ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖅ 
ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐱᖁᔭᖅ 

 
 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᐳᒃ 
ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖅ 
ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐱᖁᔭᖓᓂ 
ᑲᔪᓯᒃᑲᓂᖁᓪᓗᒍ ᑮᓇᐅᑦᔭᓵᖓᓂ 
ᐊᑭᓖᑎᑕᐅᓂᖅ ᑮᓇᐅᑦᔭᓕᐊᖏᓐᓂᑦ 
ᐊᒻᒪᓗ ᑮᓇᐅᑦᔭᓵᒥᓂ. 



 

1 
 

ᐱᖁᔭᒃᓴᖅ 44 
 
ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖅ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐱᖁᔭᖅ 
 

ᑲᒥᓯᓇ, ᐅᖃᐅᑦᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᒧᑦ, ᐊᑐᖅᑎᑕᐅᔪᑦ 
ᒪᓕᓪᓗᒋᑦ: 
 

ᐊᕕᑦᑐᓯᒪᔪᓂ I 
 

ᐊᑮᑦᑐᐃᔭᕐᕕᐅᓲᑦ ᐃᑲᔫᓯᐊᖏᓐᓄᑦ ᐱᖁᔭᖅ 
 
1. ᑖᓐᓇ ᐊᕕᑦᑐᓯᒪᔪᓂ ᐋᖅᑭᒋᐊᖅᐳᖅ ᐊᑮᑦᑐᐃᔭᕐᕕᐅᓲᑦ ᐃᑲᔫᓯᐊᖏᓐᓄᑦ 
ᐱᖁᔭᖓᓂ. 
 
2. ᐃᓚᒃᑲᓂᖓᓂ 6(2)-ᒥᑦ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᓗᓂ ᐅᑯᓄᖓ ᒪᓕᓪᓗᑎᒃ: 
 
ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᑎᓕᓯᑦᔪᑎ ᑲᑎᖅᓱᓯᒪᔪᓂ ᐊᑭᓕᕋᑦᓴᓂᑦ 

(2) ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᐱᔨᑦᓯᕋᑕᐅᔪᒧᑦ ᑕᐃᑲᓂ ᑮᓇᐅᔭᖏᓐᓂᒃ 
ᐲᔭᐃᓂᕐᒧᑦ ᑲᑎᖅᓱᓯᒪᔪᓂ, ᐱᔨᑦᓯᑕᐅᑎᓪᓗᒍ, 

(a) ᐃᓕᒃᑯ ᐊᑭᓕᕋᑦᓴ, ᐊᓯᖓᓂᒍ ᑮᓇᐅᑦᔭᓕᐊᖏᓐᓂᑦ ᐅᕝᕙᓘᓐᓃᑦ 
ᑮᓇᐅᑦᔭᓵᒥᓂ ᐱᑦᔪᑕᐅᔪᒥ ᐅᕝᕙᓘᓐᓃᑦ ᑲᑎᖅᓱᓯᒪᔪᓄᑦ 
ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐊᑭᓕᕋᑦᓴᓂᕐᒧᑦ, ᐅᕝᕙᓘᓐᓃᑦ 
ᐊᑭᓂᕋᑦᓴᖓᑕ ᓲᕐᓗ ᓈᒻᒪᓴᓐᓂᒧᑦ ᖃᑦᓯᐅᓂᖏᑕ ᐋᖅᑭᑕᐅᓯᒪᔪᒥ 
ᑎᓕᓯᑦᔪᑎᒃᑯᑦ ᑲᑎᓪᓗᒋᑦ ᐊᑭᖏᑕ ᐊᑭᓕᕆᐊᓕᓐᓂᒃ ᐃᓱᒪᒋᓪᓗᒋᑦ 
ᐃᖅᑲᑐᐃᕕᒻᒧᑦ ᖃᐃᖁᔨᑦᔪᑎᒃᑯᑦ ᒪᓕᒋᐊᓕᓐᓂᒃ ᓄᓇᕗᑦ 
ᐃᖅᑲᑐᐃᕕᒃᑯᖏᓐᓄᑦ; ᐊᒻᒪᓗ 

(b) ᐃᓘᓐᓇᑎ ᑮᓇᐅᑦᔭᓕᐊᖏᓐᓂᑦ ᐅᕝᕙᓘᓐᓃᑦ ᑮᓇᐅᑦᔭᓵᖏᑕ 
ᐊᑭᓕᕋᑦᓴᖃᖅᑐᒧᑦ ᑖᒃᑯᓄᖓ, ᐱᕙᓪᓕᐊᓂᖓᑕ 
ᐃᖅᑲᓇᐃᔮᖃᕐᓂᒧᑦ ᐱᖃᑎᒌᓂᖅ ᐱᑕᖃᖅᑐᒥ ᐊᑯᓐᓂᖓᓂ 
ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐊᒻᒪᓗ ᐊᑭᓕᕋᑦᓴᖃᖅᑐᒧᑦ 
ᐱᔨᑦᓯᕋᑎᑕᐅᓂᖃᖅᑎᓪᓗᒍ, ᐊᑭᓕᕋᑦᓴᖅ ᐅᕝᕙᓘᓐᓃᑦ 
ᐊᑭᓕᕋᑦᓴᐅᓂᐊᖅᑐ ᐃᖅᑲᑐᐃᕕᒻᒧᑦ ᖃᐃᖁᔨᑦᔪᑎᓯᒪᓂᖃᖅᑎᓪᓗᒍ 
ᐊᑦᑐᑕᐅᓂᖃᖅᐳᒃ. 

 
ᖃᓄᐃᓪᓗᐊᓂᖓᑕ ᑮᓇᐅᑦᔭᓵᖓᓂ ᐊᑭᓖᑎᑕᐅᓂᖅ ᑖᒃᑯᓄᖓ ᑮᓇᐅᑦᔭᓕᐊᖏᓐᓂᑦ 
ᐊᒻᒪᓗ ᑮᓇᐅᑦᔭᓵᒥᓂ 

(2.1) ᐱᑦᔪᑕᐅᔪᒥ ᑮᓇᐅᑦᔭᓵᖓᓂ ᐊᑭᓖᑎᑕᐅᓂᕐᒧᑦ ᑮᓇᐅᑦᔭᓕᐊᖏᓐᓂᑦ ᐊᒻᒪᓗ 
ᑮᓇᐅᑦᔭᓵᖏᑕ ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ (2)(b)-ᒥᑦ, ᑮᓇᐅᔭᖏᓐᓂᒃ ᐲᔭᐃᓂᕐᒧᑦ 
ᐊᑦᑑᑎᖃᐃᓐᓇᐳᒃ ᑭᓯᐊᓂ ᕿᓚᒥᕈᓗᒃ ᑖᒃᑯᐊ ᒪᓕᓪᓗᒋᑦ ᓴᖅᑭᓯᒪᑦᐸᑕ: 

(a) ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐊᑭᓕᐅᑎᐅᓪᓗᓂ ᐃᖅᑲᑐᐃᕕᒻᒧᑦ 
(i) ᐃᓘᓐᓇᑎ ᖃᑦᓯᐅᓂᖏᑦ ᑕᑯᑦᓴᐅᑎᑕᐅᔪ ᑕᐃᑲᓂ 

ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ, ᐊᒻᒪᓗ 
(ii) ᐊᑭᖏᑕ ᐊᑭᓕᕆᐊᓕᓐᓂᒃ ᐃᓱᒪᒋᓪᓗᒋᑦ ᐃᖅᑲᑐᐃᕕᒻᒧᑦ 

ᖃᐃᖁᔨᑦᔪᑎᒃᑯᑦ ᒪᓕᒋᐊᓕᓐᓂᒃ ᓄᓇᕗᑦ 
ᐃᖅᑲᑐᐃᕕᒃᑯᖏᓐᓄᑦ; 

(b) ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᑲᔪᓯᒃᑲᓂᒍᓐᓇᐃᓗᑎᒃ; 
(c) ᐊᑭᓕᕋᑦᓴᖃᖅᑐ ᓄᖅᑲᑐᐊᖅᐸᑦ ᐃᖅᑲᓇᐃᔮᒥᓂ ᑖᒃᑯᓄᖓ 

ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᐊᒻᒪᓗ ᖃᐅᔨᒃᑲᐃᑦᔪᑎᒥ 
ᑐᓂᔭᐅᓯᒪᔪᒥ ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᐊᓪᓚᑎᖓᓄᑦ 
ᐊᒻᒪᓗ ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᐊᑭᓕᑦᓴᖃᕐᕕᐅᔪᓄᑦ 
ᐊᖏᕈᑎᐅᓯᒪᔪᒃᑯᑦ ᑕᐃᑲᓂ ᐃᓚᒃᑲᓂᖓᓂ (2.3)-ᒥᑦ; 

(d) ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᐃᓱᓕᕝᕕᖓᑕ. 
 
ᐃᓱᓕᕝᕕᖓᑕ ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ 

(2.2) ᐱᑦᔪᑕᐅᔪᒥ ᐃᓚᒃᑲᓂᖓᓂ (2.1)-ᒥᑦ, ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ 
ᐃᓱᓕᑉᐸᑦ ᐊᑕᐅᓯᕐᒥᑦ ᐊᕐᕌᒍ ᑭᖑᓂᐊᒍ ᐅᓪᓗᖓᑕ ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ 
ᓴᖅᑭᑕᐅᓚᐅᖅᑎᓪᓗᒍ. 
 
ᐊᑐᖁᔭᐅᔪᐃᑦ ᖃᐅᔨᒃᑲᐃᑦᔪᑎᒥ ᑭᓯᐊᓂ ᐊᑭᓕᕋᑦᓴᖃᖅᑐ ᐃᖅᑲᓇᐃᔭᒥ 

(2.3) ᑕᐃᒪ ᑮᓇᐅᑦᔭᓕᐊᖏᓐᓂᑦ ᐅᕝᕙᓘᓐᓃᑦ ᑮᓇᐅᑦᔭᓵᒥᓂ ᐃᓚᖓᑎᒍ 
ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(b)-ᒥᑦ ᐊᒻᒪᓗ ᓄᖅᑲᑐᐊᖅᐸᑦ ᐃᖅᑲᓇᐃᔮᒥᓂ ᑖᒃᑯᓄᖓ 
ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᓲᕐᓗ ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ 
ᐊᑦᑐᑕᐅᓂᖃᐃᓐᓈᑐᒃ 

(a) ᑐᔫᑎᖃᓪᓗᓂ ᑎᑎᕋᖅᓯᒪᔪᒥ ᖃᐅᔨᒃᑲᐃᑦᔪᑎᒥ ᐊᓪᓚᑎᖓᓄᑦ; 
ᐊᒻᒪᓗ 

(b) ᑐᔫᑎᖃᓪᓗᓂ ᐊᑦᔨᓴᐃᓐᓇᖓᓂ ᖃᐅᔨᒃᑲᐃᑦᔪᒥᒃ ᑮᓇᐅᑦᔭᓵᓂᖅ 
ᐲᔭᐃᕝᕕᐅᓂᕐᒧᑦ ᐊᑭᓕᑦᓴᖃᕐᕕᐅᔪᓄᑦ. 

 
3. ᑖᒃᑯᐊ ᒪᓕᓪᓗᒋᑦ ᐃᓗᓕᖏᑕ ᐋᖅᑭᒋᐊᖅᑕᐅᕗᑦ ᐃᓇᖏᖅᑕᐅᓗᑎᒃ 
“ᐃᖅᑲᑐᐃᔨᑦᔪᐊᑦ” ᐆᒧᖓ “ᓄᓇᕗᒻᒥᑦ ᐃᖅᑲᑐᐃᕕᒃᑯᑦ” ᓇᓂᑐᐃᓐᓇ ᓴᖅᑭᓯᒪᔪᓂ: 

(a) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 7(c)-ᒥᑦ; 
(b) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 7(e)-ᒥᑦ; 
(c) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 9(a)-ᒥᑦ; 
(d) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 9(b)-ᒥᑦ; 
(e) ᐃᓚᒃᑲᓂᖓᓂ 22(4)-ᒥᑦ. 

ᐊᕕᑦᑐᓯᒪᔪᓂ II 
 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐱᖁᔭᖅ 
 
4. ᑖᓐᓇ ᐃᓚᖓ ᐋᖅᑭᒋᐊᖅᑕᐅᕗᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᖏᓐᓂᒃ 
ᐲᔭᐃᓂᕐᒧᑦ ᐱᖁᔭᖓᓂ. 
 
5. ᐃᓚᖓ 2 ᐋᖅᑭᒋᐊᖅᑕᐅᕗᒃ ᑖᒃᑯᐊ ᒪᓕᓪᓗᒋ: 
 
ᐃᓚᓕᐅᑎᓯᒪᔪᑦ ᑮᓇᐅᑦᔭᓕᐊᖏᓐᓂᑦ ᐅᕝᕙᓘᓐᓃᑦ ᑮᓇᐅᑦᔭᓵᒥᓂ 
2. ᐃᓄᒃ ᖃᓄᐃᓕᖓᓂᕋᐃᓂᖃᖅᑐ ᐅᕝᕙᓘᓐᓃᑦ ᑎᓕᓯᑦᔪᑎᖃᖅᐸᒃ ᐊᑭᓕᐅᑎᖏᑕ 
ᐅᕝᕙᓘᓐᓃᑦ ᐅᑎᖅᑎᑕᐅᓂᖏᑕ ᑮᓇᔭᐅᐃᑦ ᑖᑦᓱᒧᖓ ᐃᓄᒻᒧᑦ ᐃᖅᑲᓇᐃᔭᖅᑐᒧ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐱᔪᓐᓇᑐ, ᐱᑦᔪᑕᐅᔪᒥ ᐊᑐᓕᖅᑎᓯᕐᓂᒧᑦ ᖃᓄᐃᓕᖓᓂᕋᐃᓂᕐᒧᑦ 
ᐅᕝᕙᓘᓐᓃᑦ ᑎᓕᓯᑦᔪᑎᖃᖅᐸᒃ, ᐃᓚᓕᐅᑎᓯᒪᔪ ᑮᓇᐅᑦᔭᓕᐊᖏᓐᓂᑦ ᐊᒻᒪᓗ 
ᑮᓇᐅᑦᔭᓵᒥᓂ ᑖᑦᓱᒪ ᐱᑦᔪᑕᐅᔪᒥ ᐅᕝᕙᓘᓐᓃᑦ ᑲᑎᖅᓱᓯᒪᔪᓄᑦ ᑖᑦᓱᒧᖓ 
ᐃᖅᑲᓇᐃᔭᖅᑎᒧᑦ. 
 
6. ᐃᓚᖓ 3 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᑖᒃᑯᐊ ᒪᓕᓪᓗᒋᑦ: 
  
ᑐᑦᓯᕋᐅᑎᒃ ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖓᓂ 
3. (1) ᑭᓯᐊᓂ ᐊᓯᖓᑎᒍ ᐊᑐᐃᓐᓇᐅᔪᒥ ᑖᑦᓱᒪ ᐱᖁᔭᑎᒍ, ᐃᓚᖓ 6 ᑕᐃᑲᓂ 
ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖓᓂ ᑐᕌᖓᕗᒃ ᐃᓚᓕᐅᑎᓯᒪᔪᓄᑦ 
ᑮᓇᐅᑦᔭᓕᐊᖏᓐᓂᑦ ᐊᒻᒪᓗ ᑮᓇᐅᑦᔭᓵᒥᓂ ᐊᑐᓂ ᐱᖁᔭᑎᒍᑦ. 
 
ᑐᑦᓯᕋᐅᑎᒃ ᒪᓕᒋᐊᓕᓐᓂᒃ ᓄᓇᕗᑦ ᐃᖅᑲᑐᐃᕕᒃᑯᖏᓐᓄᑦ 

(2) ᑭᓯᐊᓂ ᐊᓯᖓᑎᒍ ᐊᑐᐃᓐᓇᐅᔪᒥ ᑖᑦᓱᒪ ᐱᖁᔭᑎᒍ ᐅᕝᕙᓘᓐᓃᑦ ᐃᓚᖓ 6 
ᑕᐃᑲᓂ ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖓᓂ, ᐃᓗᓕᖏᑕ ᐃᓱᒪᒋᓪᓗᒋᑦ ᑮᓇᐅᑦᔭᓵ 
ᐲᔭᐃᖁᔨᓂᕐᒧᑦ ᐱᑕᖃᖅᑐᒥ ᒪᓕᒋᐊᓕᓐᓂᑦ ᓄᓇᕗᑦ ᐃᖅᑲᑐᐃᕕᒃᑯᖏᓐᓄᑦ ᑐᕌᖓᕗᒃ 
ᐃᓚᓕᐅᑎᓯᒪᔪᓄᑦ ᑮᓇᐅᑦᔭᓕᐊᖏᓐᓂᑦ ᐊᒻᒪᓗ ᑮᓇᐅᑦᔭᓵᒥᓂ ᑖᑦᓱᒪ ᐱᖁᔭᑎᒍᑦ. 
 
ᐃᓛᒃᑯᖓᔪ - ᐊᑭᓕᐅᑎᓂᐊᖅᑐᒥ ᑎᓕᓯᑦᔪᑎᒃ 

(3) ᑖᓐᓇ ᐃᓚᖓ ᑐᕌᖓᑦᔭᖏᓪᓚᒃ ᐃᓱᒪᒋᓪᓗᒍ ᐊᑭᓕᐅᑎᖓᑕ ᑎᓕᓯᑦᔪᑎᐅᑦ 
ᓴᖅᑭᑕᐅᓯᒪᔪᒥ ᑖᒃᑯᓄᖓ ᐃᓚᒌᓄᑦ ᐃᑲᔪᖅᑐᐃᓂᕐᒧᑦ ᐊᐅᓚᑦᓯᔨᖓᓄᑦ ᐃᓚᖓᑎᒍ 
ᐃᓚᒌᓄᑦ ᐃᑲᔪᖅᑐᐃᓂᕐᒧᑦ ᑎᓕᓯᑦᔪᑕᐅᔪᓄᑦ ᐊᑐᓕᖅᑎᓯᓂᕐᒧᑦ ᐱᖁᔭᖅ. 
 
7. ᐃᓚᖓ 5 ᐲᖅᑕᐅᕗᖅ. 

ᐊᕕᑦᑐᓯᒪᔪᓂ III 
 

ᑭᖑᓪᓕᐹᑦ ᐃᓗᓕᖏᑕ 
 

ᐊᓯᑦᔨᕙᓪᓕᐊᓂᖏᑦ 
 
8. ᐊᑭᓕᑦᓴᖃᐅᑎᒧᑦ ᐃᑲᔫᑎᓄᑦ ᐱᖁᔭᖓᓂ, ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔭᖏᓐᓂᒃ ᐲᔭᐃᓂᕐᒧᑦ ᐱᖁᔭᖓᓂ ᐅᖃᓕᒫᖅᑕᐅᓚᐅᓂᖓᑕ 
ᐊᑐᓕᖅᑕᐅᓚᐅᖅᑎᓐᓇᒍ ᑖᑦᓱᒪ ᐱᖁᔭᐅᑦ ᑲᔪᓯᓯᒪᕗᒃ ᑐᕌᖓᕗᒃ ᐃᓱᒪᒋᓪᓗᒋᑦ 
ᑮᓇᐅᑦᔭᓵᓂᖅ ᐲᔭᐃᕝᕕᐅᓂᕐᒧᑦ ᓴᖅᑭᑕᐅᓯᒪᔪ ᓯᕗᓂᐊᒍ ᐱᖁᔭᖅ 
ᐊᑐᓕᖅᑎᑕᐅᓚᐅᖅᑎᓐᓇᒍ. 
 

ᐊᑐᓕᖅᑎᑕᐅᓂᖅ 
 

9. ᑖᓐᓇ ᐱᖁᔭᖅ ᐊᑐᓕᖅᑎᑕᐅᕗᒃ ᐱᖓᓱᓂ ᑕᖅᑭᓂ ᑭᖑᓂᐊᒍ ᐅᓪᓗᖓᑕ ᓲᕐᓗ 
ᐊᖏᖅᑕᐅᓚᐅᖅᑎᓪᓗᒍ. 


	ᐱᖁᔭᒃᓴᖅ 44

